
БАСПАСӨЗ  МӘСЛИХАТЫ

Қоғамдық-саяси газет / Общественно-политическая газета

Газет 2000 жылдан
шыға бастады

alatau_offset@mail.ru
alatau.aqparat

№48
(999)

04.12.2020

alatau_gazeti

Желтоқсан айы басталғанда 
жыл сайын көтерілетін мәселе 
жаңа жылдық шығын. Жаңа 
жыл елімізде кеңінен той-
ланатын мерекелердің бірі. 
Осы орайда республикадағы 
қалаларды мерекелік безендіру 
үшін бюджеттен қыруар қаржы 
бөлінетіні қоғам тарапынан 
сынға ұшырап келеді. Әр жыл 
сайын бір ай бұрын жаңа жылдық 
дайындықтар басталып, қаланы 
безендіруге миллиондап қаржы 
бөлінеді. Қанша рет айтылып, 
халық шырылдап жатса да, 
Тәуелсіздік күнінен бұрын жаңа 
жылға дайындық басталады. 
Орталық алаңға алып шырша 
құрылып, айналасын түрлі деко-
рациямен әсемдеп, жаңа жылды 
уақытынан бұрын қарсы ала-
ды. Тіпті, қазақтың жаңа жылы 
атанған 22 наурыз мерекесі 
бұлай тойланбайды. Міне, биыл  
елдегі жағдайға қарамастан бұл 
дәстүр жалғасын тауып, жаңа 
жылдық дайындықтар  баста-
лып кеткен. Бұған дәлел дүкен 
сөрелеріндегі шыршалар мен 
жаңа жылдық ойыншықтар, 
түрлі сыйлық дайындалған 
қорапшалар.   

Мемлекеттік сатып алу 
сайтындағы мәліметтерге сен-
сек, бірқатар әкімдік пен мек-
теп ұжымы шырша мен өзге 
де безендіру жұмыстарына 
қазірден тапсырыс беріп қойған. 
«Сын түзелмей, мін түзелмейді» 
дегендей,  қоғам  наразылығы 
жоғарыдағылардың құлағына 
жеткендей. Жергілікті жерлер-
де бұл мақсатқа жұмсалатын 
қаржы көлемі де жыл өткен 
сайын қысқарып келеді. Ал, 
Атырау қаласы әкімдігінің 
ақпаратына сүйенсек,  биыл 

бюджетті үнемдеу мақсатында 
қала көшелерін жаңа жылдық 
безендіруге қаржы  бөлінбейді 
екен. Облыс орталығының 
көшелерін безендіруге былтырғы 
әшекей бұйымдар қолданылмақ. 
Атырауда жаңа жылдық мере-
кеге бөлінетін қаржы мөлшері 
жыл өткен сайын азайып жатқан 
көрінеді. Екі жыл бұрын осы 
мақсатқа 61 миллион теңге 
бөлінсе, 2020 жылды қарсы алуға 
18 миллион қаражат бөлініпті. 
Сонымен қатар мерекенің үлкен 
символы шыршаның орталық 
алаңға осымен үшінші жыл 
қатарынан құрылатыны белгілі 
болды.    

Алматы қаласында осы-
дан үш жыл бұрын 175 милли-
он, кейінгі жылдары бюджет 
қоржыны қысқарып  75 миллион 
жұмсалған. Еліміздің кей өңірлері 
жаңа жылға дайындық ақшаны 
далаға шашу деп есептейді. Оған 
қаржыны үкімет қазынасынан 
емес, қызығушылық танытқан 
кәсіпкерлерден алатын көрінеді. 
Мысалы, Нұр-Сұлтан қаласы 
әкімшілігі алдыңғы жылы ме-
реке тойлауға мүлде қаржы 
жұмсамаған. Қалада бой 
көтерген мұз қалашықтың 
құрылысына қаржы кәсіпкерлер 
тарапынан бөлінген екен. Бұл 
бастамаға қала билігі емес, 
кәсіпкерлердің өзі қызығушылық 
танытқан. Яғни, жаңа жылдық 
жобаларға қаржы құйып,  одан 
еселеп пайда табуды мақсат 
тұтқан... Жаңа жыл жайын-
да неге сөз қозғады демеңіз. 
Айтпағым,  Тәуелсіздік күнінен 
Жаңа жыл жақын, ал  Желтоқсан 
ауызға да алынбайды.  Неге?             

  НЕГЕ?

Өңірлерді байланыстыратын күре жолдың 
да, ауылға  қатынайтын қара жолдың да жанға 
жайлы болғаны жақсы. «Жол азабын жүрген 
біледі» дегендей, автокөлік жолдарының 
мәселесі қашанда күн тәртібінен түскен емес. 
«Jetisy Media» ақпараттық алаңында өткен 
баспасөз-мәслихатында жолдың жайы сөз 
болды.   
Жолға  қатысты ел 

көкейінде жүрген  сауалдың 
жауабы  осы жиында 
тарқатылды.  Жиында  сөз 
алған «Жол активтерінің 
ұлттық сапа орталығы» 
РМК (республикалық 
мемлекеттік кәсіпорын) 
Алматы облыстық фи-
лиалының директоры 
Жасұлан Керімқұлов жол 
құрылыс материалдарының 
арнайы сынамадан өт-
пегендігі,  талапқа сай 
болмағандығы туралы  мә-
лімдеді.    

Айта кетсек,  жол  
трассасының кем-кетігін 

бақылайтын мекеме «Жол 
активтері ұлттық сапа 
орталығы» республикалық 
мемлекеттік кәсіпорны 
болып табылады.  Атал-
мыш мекеменің Алматы 
облыстық филиалындағы 
мамандар еліміздегі ка-
рантинге, тіпті демалыс 
күндеріне қарамастан тексе-
ру жұмыстарын  жүргізуде. 
Олар жол құрылысы қызу 
жүріп жатқан аймақтарға 
барып, жылжымалы жол 
зертханасында орнатылған 
диагностика жасайтын 
бағдарлама арқылы және 
заманауи құралдармен ар-

найы тексеру жүргізіп, істі 
бақылауында ұстауда.

Баспасөз –
мәслихатында белгілі 
болғанындай, ағымдағы 
жылдың қаңтарынан бүгінгі 
күнге дейінгі аралықта  
бір мыңнан аса жолға 
тексеріс жүргізілді. Соның 
ішінде 570 жол құрылыс 
материалдарының сы-
намалары нормативтік 
құжаттардың талапта-
рына сай болмай, 1292 
технологиялық ақаулар 
табылып, оның 706 бүгінгі 
күнге дейін жойылмаған. 

Облыс бойынша жол-
ға қойылған «Адалдық 
Алаңы»  жобасы аясын-
да 11 мәрте  жол жұмыс-
тарының сапасын  тексе-
ру жүргізіліп, 31 сынама 
алынған. Нәтижесінде   
22-і талапқа сай болмай 
шыққан. Сонымен қатар 
тексеру барысында 28 
ақау  анықталып,  табылған  
сәйкессіздіктер бойын-
ша 5 хат жолданған. 403 
шақырым жолға  жылжыма-
лы зертхананың көмегімен 
сараптама жүргізіліпті. 
Соның нәтижесінде  біраз 
олқылық пен  кемшіліктер 
дер кезінде анықталып, 
тапсырыс берушілер мен 
мердігерлерге хат жолда-
нып,  талапқа сай келме-
ген аймақ қайта қалпына 
келтірілуде екен.

 Ал, жалпы облыс бойын-
ша – 3065,5 шақырым жолға 
тексеріс жүргізілген.

С. ҚАСЫМБЕКҚЫЗЫ. 

К‡РЕ ЖОЛДАРДЫЊ 

САПАСЫ ТАЛАПЌА САЙ МА?


